
Faka‘ehi‘ehi mei he puké hili ha ngaahi tafea
na‘e hoko

‘Oku fakatokanga atu ‘a e Te Whatu Ora ‘i Te Matau a Maui Hawke’s Bay ki he
komiunitii ke nau fakamama‘o mei he ngaahi vai tafea ke faka‘ehi‘ehi mei hono
fakamafola ‘o e mahaki gastroenteritis (mahaki‘ia ‘a e ngakau).

‘Oku pehé ‘e he Mataotao ‘i he Faito‘o ki he Tauhi ‘o e Mo‘ui Lelei ‘a e Kakai (Public
Health Medicine Specialist) ko Bridget Wilson ‘oku ngalingali kuo faka‘uliki ‘a e
ngaahi vai tafea ‘e he ngaahi fakatafenga vai ‘uli mei he ngaahi toileti (sewage), ‘a ia
‘oku ne fakatupunga ‘a e mahaki‘ia ‘a e ngakau, pea ‘oku toe ‘iloa ko e ‘tummy bug’
pe ‘gastro’.

“Oku fakatupu ‘e he gastro ‘a e fakalele mo e lua, pea ‘oku toe lahi ange ‘a e
faingamalie ke hoko mai ‘a e gastro hili ha ngaahi tafea kuo hoko koe‘uhi he ko e
ngaahi vai tafea ‘oku fa‘a faka‘uliki ia ‘e he ngaahi fakatafenga vai ‘uli mei he ngaahi
toileti, ngaahi vai ‘uli ‘oku tafe mei he ngaahi faama pe ngaahi veve fakatu‘utamaki,”
ko e lau ia ‘a Ms Wilson.

“Kapau ‘e afuhia koe ‘e he vai tafea, ‘api kuo tafea pe ko ha ngaahi me‘a kuo
faka‘uliki ‘e he vai tafea, ‘oku totonu ke ke matu‘aki fanofano ke ma‘a ‘aupito ho ongo
nima.”

‘E lava ke ma‘u ‘e he mahaki ‘a e kakai ‘i he taimi te nau folo ai ha siemu, vailasi,
huhu‘a kona pea mo ha me‘amo‘ui (parasites) fakatupu maumau, pe ko e taimi te
nau manava ‘aki ai ki loto ‘a e ngaahi vailasi.

“E lava ke hoko ‘eni ‘i he taimi te ke va‘inga pe kakau ai ‘i he vai tafea mo e ngaahi
luoluo'i vai pe ala ki ha ngaahi fukahi me‘a pe ngaahi me‘a hangé ko ha ngaahi kau
fakaava matapa (door handles), taueli pea mo ha ngaahi me‘a na‘e ‘osi afuhia ‘e he
vai tafea.”

‘E toe lava foki ke ma‘u ‘a e mahaki mei ha feohi mo ha kakai kuo nau ‘osi ma‘u ia
‘aki ha ma‘u me‘atokoni mei ha peleti tatau pe fevahevahe‘aki hano ngaue‘aki ‘o ha
huhu pe sépuni, feohi mo ha fanga monumanu ‘oku faama‘i pe monumanu lalata pea
mo hano ma‘u ‘o ha me‘atokoni pe inu kuo ‘osi faka‘uliki ‘e he vai.

‘Oku totonu foki ke fakamama'‘o ‘a e kakai mei he ngaahi tafenga vaitafé mo e
ngaahi matatahi ‘i ha ‘aho ‘e tolu pe lahi ange ai hili ha ‘uha lahi koe‘uhi he ‘oku tafia
atu ‘e he ‘uha lahi ‘a e ngaahi naunau ‘uli mei he ngaahi kelekele ‘i kolé mo ‘uta ki he
ngaahi halanga vai.



Vai inu

Ke ‘ilo pe ‘oku ‘i ai ha fanongonongo kuo tuku atu ke haka ‘a e vai ‘i ho‘'omou
halanga ma‘u‘anga vai, ko e fuofua feitu‘u ke vakai'‘i ki ai ko e uepisaiti ‘a ho‘omou
kosilio fakakolo.

Kapau ‘oku ma‘u ‘a e vai inu ‘a e kakai ‘o e kol6 mei ha‘anau ma‘u‘anga vai pé ‘a
kinautolu (‘a ia ko ha vai keli, vai tupu, vai mei he ‘até, tafenga vai) pea ‘oku ‘ikai ke
nau fakapapau'i ‘a hono tu‘unga lelei, ‘oku fokotu‘u atu ke fakalili ‘a e vai mei he
ngaahi ma‘u‘anga vai ko ‘eni ‘o ‘oua ‘e toe si‘i hifo ‘i he miniti ‘e 1 kimu‘a pea toki inu,
fufulu nifo pea fufulu ha fua‘i‘akau mo ha vesitapolo mei ai.

Kapau ‘oku mate ‘a ho‘omou ‘uhila, ngaue‘aki ha founga ma‘u‘anga ivi kehe hangé
ko e me‘a tunu papakiu ke fakalili ai ‘a e vai ke lili hokohoko ‘i ha miniti ‘e taha.
(Fakatokanga'i: tauhi ‘i tu‘a ‘a e me‘a tunu papakiu ‘i he taimi kotoa pé. ‘Oua na‘a
‘omai ia ki loto ki he falé pe fale tau‘anga me‘alelé koe‘uhi he ‘oku fakatupu mei he
malala pe kasa ha kasa kaponi monokisaiti (carbon monoxide) ‘a ia ‘e ala tupu mei ai
ha mate).

Kapau ‘oku ‘ikai lava hano fakalili ‘a ho‘o vai inu, pe‘i tanaki atu ki ai ha ngaahi
fo‘i‘akau fakama‘a vai pe ko ha bleach angamaheni ki he ngaue faka‘api ‘oku ‘ikai
fakalanu pe fakanamu lelei. Tanaki atu ha vaeua‘i s€puni ti ‘e taha ki he lita vai ‘e 10
kotoa pé, heu ke maheu pea tuku ai ‘i ha miniti ‘e 30 pe muimui ki he ngaahi
fakahinohino ‘i he ngaahi fo‘i‘akau faito‘o vai. Tauhi ‘a e vai kuo ‘osi faito‘6 ‘i ha
fa‘o‘anga ‘oku ‘i ai hano tapuni.

Me‘a ke fakahoko kapau ‘oku ke ma‘u ‘a e mahaki gastro

‘Oku ‘ikai ke fa‘a fakatu‘utamaki ‘a e gastro ia pea ko e kakai tokolahi ‘oku nau sai
vave pé ‘o ‘ikai toe fiema‘u ke sio ki ha toketa. Kapau te ke ongo'i puke hili ha‘o
afuhia ‘i ha vai tafea, telefoni ki ho‘o toketaa pe Healthline ‘i he fika 0800 611 116.

‘Oku mahu‘inga ke inu ke lahi ‘a e vai ‘e he kakai ‘oku nau puké. ‘Oku totonu ke ke
inu ke lahi ‘a e vai mo e ngaahi huhu‘a kehé. Ko e huhu‘a lanu ma‘a, hangé ko e vai
mo e ngaahi inu hu'i fakalanu ‘oku lelei taha. Ko e ‘aisi poloka ko ha founga lelei ia
ke tauhi ‘aki ‘a e vai ‘i he sino ‘o e fanau.

Kapau ‘oku fu‘u puke lahi, ‘oku ‘i ai ha kakai ‘e ni‘ihi ‘e ala fiema‘u ia ke faito‘o ‘i he
falemahaki, tautautefito ki he longa‘i fanau iiki ‘aupité pea mo e kau toulekeleka
kapau ‘e mahaia ‘a e vai ‘i honau sind. Ko ha tokotaha ‘oku ne ma‘u ‘a e ngaahi
faka'‘ilonga ‘o e gastro ‘oku totonu ke ne sio ki ha toketa pe neesi kapau ‘oku ne:
e Sii hifo ‘i he mahina ond ‘a hono ta‘'u motu‘a
e Puke ‘i he fakalelé mo mingi hono keté (cramps) ‘o laka hake ‘i he houa ‘e 24
pe ko ha toe fakalalahi ange ‘a e ngaahi faka‘ilonga
e Mofi ‘o ma‘olunga ‘a e fua mafana ‘o hono siné, tea mate pe ngavaivai hono
sind pe ‘oku fu‘u tavaivaia, momohe pe ‘ite‘ita
e Tu‘u mama‘o mai ‘aki ha toto, pe‘e aape pe pela
e ‘lkai inu ke lahi ‘a e vai pea ha mai mei ai ha ngaahi faka‘ilonga ‘oku mahaia ‘a
e vai ‘i hono sin6, hangé ko e ‘ikai ke tu‘uofi pe tu‘uofi mai ‘aki ha huhu‘a lanu
fakapopo‘uli pea mo/pe momoa hono ngutu

e Ma‘u ha ngaahi palopalema pe faka‘ilonga kehe ‘i he‘ene tu‘unga mo'ui lelei.

Founga ke ta‘ofi ai ‘a ‘ene mafola

Ko e ngaahi vailasi, siemu mo e me‘amo‘ui ‘oku nau ala fakatupu ‘a e gastro ‘e lava
ke fakamafola atu ia ki he kakai kehé lolotonga ‘a ‘enau ‘i ho sind mo ho‘o
tu‘'umama‘é. ‘E lava ke nofo ‘a e ngaahi vailasi, siemu mo e ngaahi me‘amo‘ui ‘i ho
sind mo e tu‘'umama‘o ‘i ha ngaahi laui ‘aho ki he laui uike hili ‘a e puli atu ‘a ho
ngaahi faka‘ilonga.

Ke faka‘ehi‘ehi mei hono fakamafola atu ‘o e gastro:

e toutou fanofano ma‘u pé ke ma‘a mo holoholo ke matu‘u ho ongo nima.
Ngaue‘aki ha me‘a milimili tamate siemu kapau ‘oku ‘ikai ‘i ai/si‘isi‘i ha vai ma‘a.

o fakaavaava ‘a e ngaahi matapaa mo e matapa teké ke hi mai ha ‘ea fo‘ou ki
he loki hili ha lua

e ngaue‘aki ha bleach angamaheni ‘oku ngaue‘aki ki he fakama‘a ‘api, ‘a ia ‘oku
‘i ai ‘a e kololini, ‘o hu‘i‘aki ha vai ke tamate‘i‘aki ‘a e siemu ‘i he ngaahi feitu‘u
na‘e mahua ai ha lua pea mo ha tu‘'umama‘o pea fakama‘a ha ngaahi fukahi
me‘a mo ha ngaahi naunau ‘oku ke toutou ngaue angamaheni‘aki

e ‘oua ‘e teuteu'i ha me‘atokoni ma‘a ha ni‘ihi kehe kae ‘oua leva kuo ‘osi ha ‘aho
‘e 2 mei he mole atu ‘a ho‘o ongo‘i puke.

Ki ha fakamatala lahi ange kataki ‘o fetu‘utaki ki he:
Timi Mttia ‘a e Te Whatu Ora Hawke’s Bay
Telefoni To‘oto‘d: 027-599-9507

